
"Regionşünaslıq"
ixtisaslarının bakalavr təhsil səviyyəsi üçün hazırlanmış

"Avropa ölkələrinin coğrafiyası” fənninin
İŞÇİ TƏDRİS PROQRAMI

İzahat vərəqəsi

Fənnin məqsədi: “Avropa ölkələrinin coğrafiyası” ölkənin ali məktəblərində müvafiq ixtisaslar üzrə tədris olunur. Fənnin tədrisi Avropanın, onun ölkələrinin təbii-coğrafi şəraiti, təbii resursları, əhalisi, inzibati-ərazi bölgüsü və dövlət quruluşu, iqtisadiyyatının sahə və ərazi strukturu, xarici iqtisadi əlaqələri və dünya təsərrüfatı sistemindəki yeri barədə tələbələrə biliklərin aşılanmasını nəzərdə tutur. Avropa ölkələrinin, əsasən də Qərbi Avropa regionundakı ölkələrin iqtisadiyyat sahəsindəki nailiyyətləri çox yaxşı təcrübə hesab olunmalıdır və mühüm öyrənmə obyektidir. Bu ölkələr həm region qismində, bəziləri isə hətta ayrı-ayrılıqda dünya iqtisadiyyatında, ticarətində və investisiyalarında çox mühüm çəkiyə malikdir, bir çox iqtisadi göstəricilərə, yaşayış səviyyəsinə görə daha yüksək mövqedə olması ilə fərqlənirlər. “Avropa ölkələrinin coğrafiyası” fənninin tədrisi qitə ölkələrinin əldə etdikləri sosial-iqtisadi nailiyyətlərin səbəblərinin öyrənilməsi, coğrafi dünyagörüşünün genişlənməsi nöqteyi-nəzərindən böyük əhəmiyyət daşıyır.
Kursun tədris olunması nəticəsində tələbələrin aşağıdakı məsələlər barədə bilik və bacarıqlar əldə etməsi gözlənilir:
Biliklər: 

· Avropa ölkələrinin coğrafi mövqeyi, sərhədləri, təbii-coğrafi şəraiti və təbii ehtiyatları; 
· Avropa ölkələrinin inzibati-ərazi bölgüsü və dövlət quruluşu;
· Avropa ölkələrindəki mövcud demoqrafik situasiya, əhalinin cins-yaş tərkibi, sosial strukturu, iri şəhərləri;
· Avropa ölkələrinin iqtisadiyyatının əsas sektorları və sahələri, makroiqtisadi göstəriciləri;

· Avropa ölkələri sənayesinin əsas regionları, mərkəzləri, istehsal məhsulları;

· Avropa ölkələrinin kənd təsərrüfatının əsas regionları və yarımsahələri;
· Avropa ölkələrinin xidmət sektoru və mövcud infrastruktur sahələrinin inkişaf vəziyyəti;

· Avropa ölkələrinin ixrac və ixdal etdiyi məhsullar.
      Bacarıqlar:

· Avropa ölkələrinin coğrafi mövqeyini, təbii-coğrafi şəraitini və təbii resurslarla təmin olunmasını təsərrüfat nöqteyi-nəzərindən qiymətləndirmək;

· Avropa ölkələrində gedən demoqrafik proseslərin xarakterik xüsusiyyətlərini, səbəblərini və nəticələrini təhlil etmək;  
· Avropa ölkələrində hakim olan siyasi hakimiyyəti, iqtisadi modelləri, aparılan iqtisadi siyasəti izah və təhlil etmək; 

· Avropada milli iqtisadiyyatların müxtəlif sektorlarında hansı məhsulların istehsal olunduğunu, onların iqtisadi əhəmiyyətini və həmçinin coğrafi yayılmasını izah etmək;
· Avropa regionunda xidmət sahələrinin inkişaf vəziyyətini təhlil etmək; 
· Avropanın əmək bazarını və əhalinin məşğulluq quruluşunu təhlil etmək;
· Avropa ölkələrinin iqtisadi yüksəliş əldə etməsinin səbəblərini göstərəmək və əsaslandırmaq;
· Müxtəlif iqtisadi, siyasi, coğrafi əlamətlərinə və göstəricilərinə görə Avropa ölkələrinin müqayisəli təhlilini aparmaq;

· Avropa Birliyinin təşkilat olaraq fəaliyyət prinsiplərini və üzv ölkələr üçün üstünlkülərini izah etmək.
Tədris proqramına uyğun olaraq bu fənnin tədrisinə 60 saat (o cümlədən 30 saat mühazirə, 30 saat məşğələ) nəzərdə tutulub.   
“Avropa ölkələrinin coğrafiyası” fənninin tədrisi üçün hazır​lanmış bu proqram tədris prosesinin keyfiyyətinin yüksəl​dil​məsində mühüm rol oyanayacaqdır.
Mövzuların tədris saatları üzrə bölgüsü
	 №
	Mövzuların adları
	    Cəmi
	     O cümlədən:

	
	
	
	  mühazirə
	 məşğələ

	1.
	Avropa regionunun coğrafi mövqeyi və təbii şəraiti   
	4
	2
	2

	2.
	Avropanın siyasi xəritəsi və əhalisi  
	4
	2
	2

	3.
	Avropanın iqtisadiyyatı. Almaniya
	4
	2
	2

	4.
	Fransa 
	4
	2
	2

	5.
	Böyük Britaniya. İrlandiya 
	4
	2
	2

	6.
	Şimali Avropa ölkələri
	4
	2
	2

	7.
	Benilüks ölkələri
	4
	2
	2

	8.
	İsveçrə. Avstriya 
	4
	2
	2

	9.
	 İtaliya
	4
	2
	2

	10.
	 İspaniya. Portuqaliya
	4
	2
	2

	11.
	 Vişeqrad ölkələri
	4
	2
	2

	12.
	 Cənub-şərqi Avropa regionu 
	4
	2
	2

	13.
	 Balkan ölkələri 
	4
	2
	2

	14.
	 Avropanın postsovet ölkələri
	4
	2
	2

	15.
	Avropanın siyasi-iqtisadi həyatında dəyişikliklər və meyillər
	4
	2
	2


Mövzu 1  

 Avropa regionunun coğrafi mövqeyi və təbii şəraiti   
Avropanın coğrafi mövqeyi, təbii-coğrafi şəraiti (iqlimi, daxili suları, relyefi, torpaq örtüyü, bioloji aləmi). Avropanın sahillərini yuyan dənizlər. Avropanın dağ silsilələri və düzənlikləri. Qitənin iqlim rejiminə təsir edən amillər. Ən iri çaylar və göllər, buzlaq sahələri. Avropa ölkələrinin sahəsinə, coğrafi mövqeyinə görə müqayisəsi.  
Mövzu 2

Avropanın siyasi xəritəsi və əhalisi
Avropanın subregionları, ölkələrin müxtəlif əlamətlərinə görə təsnifatı. Avropanın ümumi siyasi-coğrafi mənzərəsi, siyasi xəritəsində baş vermiş dəyişikliklər. Avropa ölkələrinin siyasi sərhədləri, inzibati-ərazi bölgüsü, siyasi quruluşu. Böyük və kiçik ölkələr. Mikrodövlətlər. Respublika və monarxiya dövlətləri. Unitar və federativ dövlətlər. NATO ölkələri. Avropada gərginlik ocaqları və separatizm meylləri.
Avropanın əhalisi, ölkələrin əhalinin sayı. Avropada demoqrafik böhran, insan resursları ilə bağlı vəziyyət. Qitə ərazisində demoqrafik proseslər. Əhalinin cins-yaş tərkibi, cəmiyyətdə ailə münasibətləri, gözlənilən ömür uzunluğu. Əhalinin etnik, dini tərkibi, bu əlamətlərə görə ölkələrin müqayisəsi. Avropaya əhalinin və işi qüvvəsinin miqrasiyası. Urbanizasiya, ən iri şəhərlər, kənd əhalisi. 
Mövzu 3

Avropanın iqtisadiyyatı. Almaniya
Avropanın iqtisadiyyatı. Avropa regionunun dünya iqtisadiyyatında yeri. İqtisadi siyasət, hakim iqtisadi modellər və əmək bazarı. Avropa ölkələrinin sənayesinin və kənd təsərrüfatının səciyyəvi cəhətləri. Xidmət sektorunun artan rolu. Xarici ticarət əlaqələri. Avropada iqtisadi inteqrasiya prosesləri. Avropa Birliyi. 

Almaniyanın coğrafi mövqeyinin üstünlükləri. Ölkənin sərhədləri və inzibati-ərazi quruluşu. Almaniyanın dövlət quruluşu. Ölkənin təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. Almaniyanın əhalisi və buradakı demoqrafik proseslər. Ölkənin immiqrasiya siyasəti. Almaniya iqtisadiyyatının səciyyəvi xüsusiyyətləri, strukturu, üstünlükləri. Sənaye və kənd təsərrüfatı sahələri, istehsal olunan məhsullar. İxracat əhəmiyyətli məhsullar. Ölkənin nəqliyyat sistemi, bank sektoru, turizm və digər xidmət sahələri. Almaniyanın Avropa Birliyində tutduğu yer.
Mövzu 4

Fransa
 Fransanın coğrafi mövqeyi. Ölkənin sərhədləri və inzibati-ərazi quruluşu. Fransanın dövlət quruluşu. Ölkənin təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. Fransanın əhalisi, immiqrantlar, məskunlaşmanın coğrafi xüsusiyyətləri. Ölkənin ən böyük şəhərləri.
Fransa iqtisadiyyatının xüsusiyyətləri, strukturu. Sənaye və kənd təsərrüfatı sahələri, istehsal olunan məhsullar. Fransanın xarici-iqtisadi əlaqələri. Ölkənin hərbi qüvvələri. Paytaxtın iqtisadi rolu. Ölkənin nəqliyyat sistemi, bank sektoru, turizm və digər xidmət sahələri. Paris əsas turizm və mədəniyyət mərkəzi kimi. Fransanın Avropa Birliyində rolu.
Mövzu 5
Böyük Britaniya. İrlandiya
 
Böyük Britaniyanın coğrafi mövqeyi. Ölkənin dörd böyük ərazisi: İngiltərə, Şotlandiya, Şimali İrlandiya, Uels. Böyük Britaniyanın dövlət quruluşu. Böyük Britaniyanın təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. Ölkənin əhalisi, immiqrasiya, məskunlaşmanın coğrafi xüsusiyyətləri. Ölkə iqtisadiyyatının xüsusiyyətləri, strukturu. Sənaye və kənd təsərrüfatı sahələri, onların yarımsahələri, coğrafiyası, istehsal olunan məhsullar. Böyük Britaniyanın nəqliyyat sahələri, xarici-iqtisadi əlaqələri. London qitə əhəmiyyətli maliyyə mərkəzi kimi. Xidmət sektorunda əhalinin məşğulluğu. Avropa Birliyi ilə münasibətlər.
İrlandiyanın coğrafi mövqeyi, təbii-coğrafi şəraiti, təbii ehtiyatların iqtisadi əhəmiyyəti. Əhalisi, məskunlaşması, miqrasiya prosesləri. Ölkə iqtisadiyyatının strukturu, inkişaf xüsusiyyətləri. Sənaye və kənd təsərrüfatı sahələri. Xidmət sektoru.  
Mövzu 6 

Şimali Avropa ölkələri 
 Şimali Avropa ölkələrinin ​– İsveç, Norveç, Finlandiya, Danimarka və İslandiyanın coğrafi mövqeyi. Regionun təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. Regionun əhalisi, miqrasiya siyasəti. Regionun sənaye və kənd təsərrüfatı sahələri, istehsal olunan məhsullar. Şimali Avropanın iqtisadi inkişaf modeli. Əmək bazarı. Regionun ixracat əhəmiyyətli məhsulları. Şimali Avropada sənayenin və kənd təsərrüfatının əsas sahələri. Nəqliyyatın inkişafı. Xarici ticarət əlaqələr. Avropa Birliyi ilə münasibətlər.  

Mövzu 7
Benilüks ölkələri
Benilüks ölkələrinin – Niderland, Belçika və Lüksemburqun coğrafi mövqeyi. Regionun təbii-coğrafi şəraiti, təbii ehtiyatları, onların iqtisadi əhəmiyyəti. Regionun əhalisi, iri şəhərləri, urbanizasiya, miqrasiya siyasəti. Regionun sənaye və kənd təsərrüfatı sahələri. İxrac əhəmiyyətli yarımsahələr və istehsal olunan məhsullar. Transmilli korporasiyalar. Maliyyə sektoru. Nəqliyyat sahələri. İri dəniz limanları. Amsterdam və Brüssel regionun əsas sənaye mərkəzləri kimi. Benilüks ölkələrinin ticarət əlaqələri.      
Mövzu 8 

İsveçrə. Avstriya
İsveçrənin və Avstriyanın coğrafi mövqeyi, təbii-coğrafi şəraiti (iqlimi, su ehtiyatları, relyefi və s.), təbii ehtiyatları, onların iqtisadi əhəmiyyəti. Ölkələrin əhalisi, immiqrasiya, məskunlaşmanın coğrafi xüsusiyyətləri. İsveçrə və Avstriya iqtisadiyyatlarının oxşar və fərqli xüsusiyyətləri, iqtisadiyyatlarının strukturu. İki ölkənin sənaye və kənd təsərrüfatı sahələri, onların yarımsahələri, coğrafiyası, istehsal olunan məhsullar. Nəqliyyat sahələri, xarici-iqtisadi əlaqələri. Vyana, Sürix əsas iqtisadi və maliyyə mərkəzləri kimi. İsveçrənin Avropa Birliyi ilə münasibətləri. İsveçrədə və Avstriyada turizm sektorunun inkişafı. 
Mövzu 9
 İtaliya
İtaliyanın coğrafi mövqeyi. İtaliyanın sərhədləri və inzibati-ərazi quruluşu. İtaliyanın dövlət quruluşu. Ölkənin təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. İtaliyanın əhalisi, məskunlaşmanın coğrafi xüsusiyyətləri. İtaliyanın böyük şəhərləri. 
İtaliya iqtisadiyyatının xüsusiyyətləri, strukturu. İtaliyanın sənaye və kənd təsərrüfatı sahələri, istehsal olunan məhsullar. Ölkənin xarici-iqtisadi əlaqələri. İxrac və idxal olunan məhsullar. Ölkənin nəqliyyat sistemi, bank sektoru, turizm və digər xidmət sahələri. Dəniz limanları. Roma, Milan, Turin, Neapol və digər şəhərlər əsas mədəniyyət və turizm mərkəzləri kimi. Əsas tarixi-mədəni abidələri. Şimali və Cənubi İtaliyanın müqayisəsi.
Mövzu 10 
İspaniya. Portuqaliya
İspaniyanın və Portuqaliyanın coğrafi mövqeyi, sərhədləri. İki ölkənin fərqli dövlət quruluşu və inzibati-ərazi bölgüsü. Ölkələrin təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. İspaniyanın və Portuqaliyanın əhalisi, burada baş verən demoqrafik proseslər və beynəlxalq miqrasiya. İki ölkənin iqtisadiyyatının səciyyəvi xüsusiyyətləri, strukturu. İşsizlik problemi, inflyasiya. Milli iqtisadiyyatın üstün və çatışmayan cəhətləri. İspaniyanın və Portuqaliyanın sənaye və kənd təsərrüfatı sahələrinin məhsulları. İspaniyanın nəqliyyat sistemi, maliyyə sektoru. Turizm iqtisadiyyatın mühüm sektoru kimi.  

Mövzu 11  
Vişeqrad ölkələri
Şərqi Avropa regionuna ümumi giriş. Vişeqrad ölkələrinin (Polşa, Çexiya, Slovakiya, Macarıstan) coğrafi mövqeyi, təbii-coğrafi şəraiti (iqlimi, su ehtiyatları, relyefi və s.), təbii ehtiyatları, onların iqtisadi əhəmiyyəti. Ölkələrin əhalisi, demoqrafik böhran, məskunlaşmanın coğrafi xüsusiyyətləri. Şəhər və kənd əhalisi. Region ölkələrinin iqtisadiyyatlarının oxşar və fərqli xüsusiyyətləri, sənaye və kənd təsərrüfatı sahələri, onların yarımsahələri, coğrafiyası, istehsal olunan məhsullar. Nəqliyyat sahələri, xarici-iqtisadi əlaqələri.  Dörd ölkənin iqtisadiyyatının üstünlükləri və çatışmazlıqları. Mövcud problemlər və aparılmaqda olan islahatlar. 
Mövzu 12

Cənub-şərqi Avropa regionu
Cənub-şərqi Avropa ölkələrinin (Rumıniya, Bolqarıstan, Yunanıstan, Kipr) coğrafi mövqeyi, təbii şəraiti, təbii ehtiyatları, onların iqtisadi əhəmiyyəti. Region ölkələrinin əhalisi, müşahidə olunan demoqrafik böhran meyilləri. Şəhər və kənd əhalisinin yayılması. Region ölkələrinin iqtisadiyyatlarının gerilikləri, yoxsulluq və işsizlik problemi. İqtisadi islahatlar. Sənaye və kənd təsərrüfatı sahələri, onların yarımsahələri, coğrafiyası, istehsal olunan əsas məhsullar. Cənub-şərqi Avropa ölkələrinin nəqliyyat sahələri, iri dəniz limanları, xarici-iqtisadi əlaqələri. Turizm iqtisadiyyatın mühüm sektoru kimi.
Mövzu 13
Balkan ölkələri
Balkan ölkələrinin (Serbiya, Xorvatiya, Bosniya və Herseqovina, Albaniya, Makedoniya, Sloveniya, Çernoqoriya) coğrafi mövqeyi. Region ölkələrinin sərhədləri. Ölkənin təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. Balkan ölkələrinin dövlət quruluşu,  əhalisi, məskunlaşmanın coğrafi xüsusiyyətləri, böyük şəhərləri. 

Balkan ölkələrinin iqtisadiyyatının səciyyəvi xüsusiyyətləri, strukturu, bir-biri ilə müqayisəsi. Regionun sənaye və kənd təsərrüfatı sahələri, istehsal olunan məhsullar. Balkan ölkələrinin xarici-iqtisadi əlaqələri. İxrac və idxal olunan məhsullar. Ölkələrin nəqliyyat sistemi, turizm və digər sahələri. Dəniz limanları. Turizm iqtisadiyyatın gəlir gətirən sektoru kimi. Kosovo problemi. Balkan ölkələrinin Avropa Birliyi və Rusiya Federasiyası ilə münasibətləri. Mövcud iqtisadi-sosial problemlər.
Mövzu 14

Avropanın postsovet ölkələri 
Avropanın postsovet ölkələrinin coğrafi mövqeyi, bu ölkələrin sərhədləri və inzibati-ərazi quruluşu. Region ölkələrinin müqayisəli təhlili. Ölkələrin dövlət quruluşu, təbii-coğrafi şəraiti (iqlimi, daxili suları, relyefi və s.), təbii ehtiyatları, onların iqtisadi əhəmiyyəti. Avropanın postsovet ölkələrinin əhalisi, emiqrasiya problemi. Məskunlaşmanın coğrafi xüsusiyyətləri. Ən böyük şəhərlər. Ölkələrin iqtisadiyyatının xüsusiyyətləri, strukturu. Sənaye və kənd təsərrüfatı sahələri, istehsal olunan məhsullar. Xarici-iqtisadi əlaqələri. Nəqliyyat sistemi. Mövcud iqtisadi problemlər. Avropa Birliyi və Rusiya Federasiyası ilə münasibətlər.
Mövzu 15
Avropanın siyasi-iqtisadi həyatında dəyişikliklər və meyillər
 Avropanın siyasi həyatında gedən son proseslərin təhlili. Sağ və sol təmayüllü partiyaların mübarizəsi. Avropa Birliyinə yeni üzvlərin qəbul olunması prosesi. Siyasi problemlərin həlli yollarının axtarılması. Qərbi və Şərqi Avropa ölkələri arasında müqayisə. ABŞ-la münasibətlər. Avropada demoqrafik və immiqrasiya problemlərinin həlli yolları. 

